Yoluxucu xəstəliklər ocağında aparılan əksepidemik tədbirlərin məzmunu və təşkili
Yeni əsrin başlanğıcı qlobal miqyasda yeni problemlə əlaqədardır - bioterrorizm. Bioterrorizm ilə bağlı fövqəladə hallann inkişafı XXI əsrin reallığıdır. Bioloji silahın terrorizm məqsədilə tətbiq olunması imkanı texnologiyaların sadəliyi və onun istehsalının iqtisadi cəhətdən sərfəli olması ilə bağlıdır. Bioterrorizm zamanı geniş istifadə olunan bir sıra münasib tətbiq yollanndan: ilk növbədə əhalinin toplaşdığı yerlərdə aerozolun, su təchizatı mənbələrinin, qida məhsullarının, məişət əşyalarının, poçt göndərişlərinin yoluxdurulması tətbiq edilə bilər. Bioloji agentlərin çatdırılması qanadlı və ballistik raketlərin vasitəsilə də həyata keçirilir. Bundan başqa, bioloji vasitənin komponentləri kimi təbii bioloji zəhərlərin (əsas etibarilə zülal strukturlu) istifadəsi də mümkündür.
İnfeksiya mənbəyinə qarşı görülən tədbirlər

Qeyd edildiyi kimi, ocaqda epidemiya əleyhinə tədbirlər üç istiqamətdə aparılır: xəstəyə (infeksiya mənbəyi), ətraf mühitə (yoluxma amilləri) və xəstə ilə təmasda olanlara (həssas şəxslərə) qarşıl İnfeksiya mənbəyinə qarşı yönəldilmiş tədbirlər infeksiya mənbəyinin növünə əsasən müəyyən edilir .
İnfeksiya mənbəyi kimi insanlar (antroponozlar) iştirak etdikdə aşağıdakı tədbirlər nəzərdə tutulur: xəstələrin erkən aşkar edilməsi, təcrid edilməsi və xəstəxanaya yerləşdirilməsi (hospitallaşdırılması). Xəstələrin aşkar edilməsi passiv (xəstənin özü bilavasitə tibbi yardım üçün müraciət etdikdə) və fəal yolla (profilaktik müayinələr zamanı, müəssisələrdə dispanserizasiyfl zamanı, həyətbəhəyət yoxlamalarla) aparılır. Klinik diaqnoz həkim və ya feldşer tərəfindən qoyulur. Onu təsdiq etmək üçün epidemioloji məlumatlardan, müasir laborator müayinələrdən istifadə olunur. Xəstənin hospitalizasiyası və təcrid edilməsi bir çox xəstəliklərdə, xüsusilə yüksək kontagiozlu yoluxucu xəstəliklər zamanı (vəba, taun, qara yara, səpgili yatalaq və s.) olduqca vacibdir.
Bəzən xəstənin təcrid edilməsi evdə, uşaq bağçalarında, internatda aparıla bilər. Belə hallarda xəstəxanaya hospitalizasiya edənə qədər xəstəni xüsusi təcrid otaqlarında yerləşdirirlər. Xəstə evdə saxlanılarsa törədicinin ətraf mühitə yayılmasının və xəstəlik, törədicilərinin ocaqdan kənara çıxarılmasının qarşının alınması üzrə tədbirlər görülür. Bu məqsədlə xəstə аул otaqda təcrid olunur, fərdi qab-qacaq və başqa lazımi əşyalarla təmin edilir. Ailə üzvləri xəstəyə qulluq üsulları ilə tanış edilir. Xəstəyə daimi nəzarət Səhiyyə idarələri və GEM-lər tərəfindən həyata keçirilir.
Xəstəyə diaqnoz qoyduqdan sonra onu müasir effektiv üsullarla müalicə edirlər. Müalicənin tez başlanması xəstənin tez sağalmasına və xəstəliyin xroniki formaya keçməsinin qarşısının alınmasına səbəb olur.
Yoluxucu xəstələrin sağlam törədicigəzdirənliyinin böyük  epidemioloji əhəmiyyəti vardır. Bəzi xəstəliklərdə (məs. qarın yatalağı) sağlam törədicigəzdirənlər törədicini bütün ömrü boyu ifraz edirlər. Onların aşkar edilməsi və müalicə olunmasının epidemioloji əhəmiyyəti böyükdür. Belə törədicigəzdirənlərə qida, su təchizatı ilə əlaqədar idarələrdə işləmək qadağan edilir.


